ՀԻՄՆԱՎՈՐՈՒՄ
[bookmark: _Hlk189213049]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը. 
[bookmark: _Hlk183100447]«Հայաստանի Հանրապետության կառավարության 2025 թվականի դեկտեմբերի 25-ի N 1910-ն որոշման մեջ փոփոխություններ կատարելու մասին» ՀՀ Կառավարության որոշման նախագծի (այսուհետ` Նախագիծ) ընդունումը պայմանավորված է կառավարչական ծառայությունների ձեռքբերմամբ: 
2. Ակնկալվող արդյունքը․ 
ՀՀ կառավարության 2025 թվականի դեկտեմբերի 25-ի թիվ 1953-Ն որոշման 4-րդ կետով նախատեսված է, որ հաստատված կանոնադրությամբ սահմանված կարգով Առողջության համընդհանուր ապահովագրության հիմնադրամի գլխավոր տնօրենի ընտրությունը և նրա հետ պայմանագրի կնքումը՝ Առողջության համընդհանուր ապահովագրության հիմնադրամի գլխավոր տնօրենի ժամանակավոր պաշտոնակատար՝ մինչև վեց ամիս ժամկետով նշանակել Սամվել Ջանիբեկի Խարազյանին: 
Համաձայն «Առողջության համընդհանուր ապահովագրության մասին» ՀՀ օրենքի 31-րդ հոդվածի 4-րդ մասի` առողջության համընդհանուր ապահովագրության պետական հիմնադրամի գլխավոր տնօրենի հաստիքը պետք է համալրվի մրցույթային կարգով: Այդ նպատակով, անհրաժեշտություն է առաջացել ձեռքբերել կառավարչական ծառայություններ, որի արդյունքում նախատեսվում է կնքել պայմանագիր համապատասխան ծառայություններ մատուցող կազմակերպության հետ: Հաշվի առնելով ՀՀ պետական բյուջեի միջոցների սղությունը, նախագծով նախատեսվում է ծառայությունների ձեռքբերումն իրականացնել Առողջապահության նախարարությանը հատկացված միջոցների` մասնավորապես պետական առողջապահական գործակալության աշխատակիցների համար հաշվարկված աշխատավարձի ֆոնդի հաշվին:   
Առողջության համընդհանուր ապահովագրության պետական հիմնադրամի  գլխավոր տնօրենն իր լիազորություններն իրականացնելու է 6-ամսյա ժամկետում, ուստի հաշվի առնելով հարցի հրատապությունը (վերջնաժամկետը` 2026 թվականի հունիսի 25-ը), Նախագծով նախատեսվում է ձեռքբերումն իրականացնել հրատապ մեկ անձով` հիմք ընդունելով ՀՀ կառավարության 2017 թվականի մայիսի 4-ի թիվ 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերությունը:   
Առողջապահության նախարարության կողմից իրականացվել է հնարավոր մասնակիցների (Boyden Armenia և LogExpert) ուսումնասիրություն և ստացել առաջարկներ: Մասնավորապես, ստորև ներկայացվում է վերջիններիս մասով արձանագրված դիտարկումները. 
1. Boyden Armenia. Boyden-ը հիմնադրվել է 1946 թվականին և հանդիսանում է ղեկավարների որոնման միջազգային, առաջատար ընկերություններից մեկը՝ 75-ից ավելի գրասենյակներով 45-ից ավելի երկրներում։ Երևանյան գրասենյակը ապահովում է ինչպես տեղական, այնպես էլ միջազգային որոնում։
2. LogExpert . LogExpert-ը Հայաստանում գործող ընկերություն է՝ շուրջ 15 տարվա փորձով։ Այն տրամադրում է  Executive Search, IT Recruitment և Leadership Assessment ծառայություններ Հայաստանում և տարածաշրջանում։
Ստորև ներկայացվում է նշված 2 կազմակերպությունների համեմատականը.
	Չափանիշ
	Boyden Armenia
	LogExpert

	Հիմնադրման տարեթիվ
	1946 (գլոբալ)
	2010 (Հայաստան)

	Գեոգրաֆիա
	75+ գրասենյակ, 45+ երկիր
	Հայաստան, Վրաստան, Արևելյան Եվրոպա, Կենտրոնական Ասիա

	Տեղական ներկայություն
	Երևանի գրասենյակ
	Հայաստանում հիմնված ընկերություն

	Մասնագիտացում
	CEO(գլխավոր տնօրեն) և խորհրդի ծառայություններ, ֆինանսական ոլորտ
	Executive Search, IT Recruitment, Leadership Assessment

	Ապահովագրական ոլորտ
	Այո
	Առողջապահական/դեղագործական ոլորտ

	Ավարտման ցուցանիշ
	90%+
	Չի հրապարակվել

	Կրկնվող հաճախորդներ
	74% (Boyden Global)
	Չի հրապարակվել

	Միջազգային թեկնածուներ
	10+ միջազգային նշանակումներ
	Տարածաշրջանային որոնում

	Գնահատման գործիքներ
	Թեկնածուի մանրամասն հաշվետվություններ
	Hogan Assessment

	Վճար—Գլխավոր տնօրենի որոնում
	AMD 10,000,000
	Տարեկան աշխատավարձի 20% (9,600,000 AMD)

	Վճար—խորհրդի անդամ
	AMD 1,500,000 
	AMD 4,000,000 

	Երաշխիքային ժամկետ
	6 ամիս
	90 օր

	Համագործակցության մոդել
	Բացառիկ պայմանագիր
	Success fee (Հաջողության վճար)


3. Իրավական ակտի նախագիծը մշակող պատասխանատու մարմինը. Նախագիծը մշակվել է Հայաստանի Հանրապետության առողջապահության նախարարության ֆինանսատնտեսագիտական վարչության աշխատակիցների կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի մասով ավելացում կամ նվազեցում չի նախատեսվում:
5.  ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
[bookmark: _Hlk192689337]Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության կառավարության 2025 թվականի դեկտեմբերի 25-ի «Հայաստանի Հանրապետության 2026 թվականի պետական բյուջեի կատարումն ապահովող միջոցառումների մասին» N 1910-Ն որոշումը:
6.  Կապը ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ.
    Նախագծի ընդունման անհրաժեշտությունը կապված է Կառավարության 2021-2026 թվականների գործունեության ծրագրի կատարումն ապահովող միջոցառումների ցանկի Հավելված 1-ի «Առողջապահության նախարարություն» բաժնի 1.3 կետի ապահովմամբ: 

